
অন্ধ্র প্রদেশ
অবস্থিত বিজয়পুরীর ইক্ষাকু বংশ প্রথমে প্রসিদ্ধি লাভ করিয়াছিল। কিন্তু চতুর্থ শতাব্দীর মধ্যভাগে কাঞ্চীর পল্লববংশীয় রাজগণ অন্ধ্রাপথ অর্থাৎ কৃষ্ণা-গুট র অঞ্চল অধিকার করেন। এই সময়ে পশ্চিম গােদাবরী অঞ্চলের বেঙ্গীনগরে শলঙ্কায়ন বংশের প্রতিষ্ঠা হয়। পরে ঐ অঞ্চলে বিষ্ণুকুণ্ডীবংশীয় রাজগণের অধিকার বিস্তৃত হইয়াছিল। ইক্ষাকুবংশীয় প্রথম শান্তমূল, পল্লবরাজ শিববর্মা এবং শালঙ্কায়ন বংশের দেববর্মা অশ্বমেধ যজ্ঞ সম্পাদন করিয়াছিলেন। খ্রীষ্টীয় চতুর্থ, পঞ্চম ও ষষ্ঠ শতাব্দীতে বর্তমান অন্ধ্র প্রদেশের বিভিন্নাংশে বৃহৎফলায়ন, বাকাটক, নল প্রভৃতি আরও কতক গুলি রাজবংশের অধিকার স্থাপিত হইয়াছিল। পশ্চিম গােদাবরী ও বিশাখপটুনমের কোনও কোনও নরপতি আপনাদিগকে ‘কলিঙ্গাধিপতি’ বলিয়া ঘােষণা করিতেন। তাহাদের কাহারও কাহারও রাজধানী ছিল পিষ্টপুর । বর্তমান পিঠাপুর)। আনুমানিক ৪৯৭ খ্রীষ্টাব্দে শ্রীকাকুলমের নিকটবর্তী কলিঙ্গনগরে গঙ্গবংশের অধিকার প্রতিষ্ঠিত হয়। | খ্রষ্টীয় সপ্তম শতাব্দীর প্রথমার্ধে বাদামির চালুক্যবংশীয় নরপতি দ্বিতীয় পুলকেশী ( ৬১০-৬৪২ খ্রী) নিম্ন গােদাবরীর উভয় তীরবর্তী পিষ্টপুর ও বেঙ্গী অঞ্চল অধিকার করিয়া স্বীয় ভ্রাতা কুজ বিষ্ণুবর্ধনকে ঐ জনপদে স্থাপিত করেন। বিষ্ণুবর্ধনের উত্তরাধিকারীগণ দীর্ঘকাল স্বাধীনভাবে বেঙ্গীরাজ্য শাসন করিয়াছিলেন। তাহার। ইতিহাসে ‘বেঙ্গীর পূর্বচালুক্য নামে পরিচিত। প্রথমে পিষ্টপুর, পরে বেঙ্গী এবং শেষে রাজমহেন্দ্ৰীতে (রাজমন্দ্রী) তাহাদের রাজধানী ছিল। | এই বংশের দ্বিতীয় বিজয়াদিত্য নরেন্দ্রমূগরাজ ( নবম শতাব্দীর প্রথমার্ধ ) সাধ দ্বাদশ বর্ষব্যাপী অষ্টোত্তরশত যুদ্ধে রাষ্ট্রকূট ও গঙ্গরাজগণের সৈন্য পর্যুদস্ত করিয়াছিলেন। তাহার পৌত্র তৃতীয় গুণগ বিজয়াদিত্য ও মহাপরাক্রান্ত নরপতি ছিলেন। দশম শতাব্দীর অন্তিমভাগে চোলসম্রাট প্রথম রাজরাজ ( ৯৮৫-১০১৬ খ্রী) বেঙ্গীদেশ অধিকার করিয়া পূর্বচালুক্যবংশীয় শক্তিবর্মাকে সিংহাসনে স্থাপিত করেন। পূর্বচালুক্য রাজ্যে প্রভাব বিস্তার উপলক্ষে তখন হইতে দীর্ঘকাল পর্যন্ত চোল এবং কল্যাণের উত্তরকালীন চালুক্য রাজগণের মধ্যে বিবাদ চলিয়াছিল। চোলসম্রাট রাজরাজের পুত্র রাজেন্দ্র চোলের দৌহিত্র এবং পূর্বচালুক্য নরপতি রাজরাজের পুত্র রাজেন্দ্র কুলােত্ত ঙ্গ চোল সিংহাসন লাভ করিবার পর বেঙ্গরাজ্যের স্বতন্ত্র অস্তিত্ব লোপ পায়।


একাদশ শতাব্দীতে হনুমকোণ্ডা ও বরঙ্গলের কাকতীয় রাজগণ পরাক্রান্ত হইয়া অন্ধ্র প্রদেশের বিস্তৃত অঞ্চলে

________________

অন্ধ্র প্রদেশ
| আধিপত্য বিস্তার করেন। এই বংশের গণপতি (১১৯৮১২৬২ খ্রী) প্রবল পরাক্রান্ত নরপতি ছিলেন। তাঁহার সাম্রাজ্য দক্ষিণে মাদ্রাজের নিকটবর্তী কাঞ্চীপুর পর্যন্ত বিস্তৃত হইয়াছিল। গণপতির কন্যা ও উত্তরাধিকারিণী রানী রুদ্ৰাম্বার শাসনদক্ষতা ভেনিসীয় পর্যটক মার্কো পােলাের প্রশংসালাভ করিয়াছিল। ১৩০৯ খ্রীষ্টাব্দে রুদ্ৰাম্বার দৌহিত্র দিল্লীর থিজীবংশীয় সুলতান আলাউদ্দীনের সেনাপতি মালিক কাফুর কর্তৃক পরাজিত হইয়া সুলতানের বশ্যতা স্বীকার করেন। ১৩২৩ খ্রীষ্টাব্দে কাকতীয় রাজ্য দিল্লীর | তোগলক সাম্রাজ্যের অন্তর্ভুক্ত হয়।
দিল্লীর সুলতানদিগের অধঃপতনের সুযােগে অন্ধ্র প্রদেশের স্থানে স্থানে ক্ষুদ্র ক্ষুদ্র রাজ্যের উদ্ভব হইয়াছিল। ইহাদের মধ্যে কোণ্ডাবীডু ও রাজমহেন্দ্রীর রেডিড রাজ্যদ্বয় উল্লেখ | যােগ্য। কোণ্ডাবীর কুমারগিরি রেডিড (১৩৮৬-১৪ ০২ খ্রী) | বিদ্বান্ এবং বিদ্বজ্জনের পরিপােষক ছিলেন। পঞ্চদশ শতাব্দীর প্রথমভাগে এই দুইটি রাজ্যে প্রথমে বিজয়নগর রাজগণের এবং পরে উড়িষ্যার গজপতিবংশীয় নৃপতিগণের অধিকার বিস্তৃত হয়। গজপতি বংশের স্থাপয়িত কপিলেন্দ্র (১৪৩৫-১৪৬৭ খ্র) অন্ধ্র প্রদেশ ও তামিলনাডের অনেক গুলি জনপদ অধিকার করিয়াছিলেন।
চতুর্দশ শতাব্দীতে বেল্লারী জেলাস্থিত বিজয়নগরকে কেন্দ্র করিয়া একটি পরাক্রান্ত রাষ্ট্রের পত্তন হয়। বিজয়নগর রাজগণ প্রথমে কর্নাটক ও অন্ধ্র প্রদেশের বিস্তৃত অঞ্চলে অধিকার প্রতিষ্ঠিত করেন। পরে সমগ্র তামিলনাডে তাহাদের আধিপত্য প্রসারিত হয়। রাজা কৃষ্ণদেব রায় ( ১৫০৯-১৫২৯ খ্র) কপিলেন্দ্রের দৌহিত্র প্রতাপরুদ্রের হস্ত হইতে গজপতি সাম্রাজ্যের অনেকাংশ অধিকার করিয়াছিলেন। ১৫৬৫ খ্রীষ্টাব্দে রাজা সদাশিব রকসতঙ্গড়ি নামক স্থানের এক ভীষণ যুদ্ধে দাক্ষিণাত্যের চারিটি মুসলিম রাজ্যের সম্মিলিত সেনাদলের হস্তে সম্পূর্ণরূপে পরাজিত হন। ফলে বিজয়নগর সাম্রাজ্যের পতন ঘটে।


আলাউদ্দীন বহ মন শাহ, ( ১৩৪৭-১৩৫৮ খ্রী) গুলবর্গ। নগরীকে কেন্দ্র করিয়া বহ মনী রাজ্যের প্রতিষ্ঠা করেন। উত্তর অন্ধ্র প্রদেশের বিস্তৃত অঞ্চল এই রাজ্যের অন্তর্গত হইয়াছিল। ষােড়শ শতাব্দীর শেষে এবং সপ্তদশ শতাব্দীর প্রথম দিকে বিশাল বহমনী রাজ্যের ধ্বংসাবশেষ হইতে পাঁচটি মুসলমান রাষ্ট্রের উদ্ভব হয়। এই গুলির অন্যতম ছিল কুলী কুতুবশাহ, (১৫১৮-১৫৪৩ খ্রী) কর্তৃক প্রতিষ্ঠিত কুতুবশাহী রাজ্য। হায়দরাবাদের ১১ কিলােমিটার। ( ৭ মাইল ) পশ্চিমে অবস্থিত গোলকোণ্ডা দুর্গ এই রাজ্যের রাজধানী ছিল। ১৬৮৭ খ্ৰীষ্টাব্দে মােগল সম্রাট

